
Annwyl Jane
Ail Gyllideb Atodol Llywodraeth Cymru ar gyfer 2014-15

Ysgrifennaf ymhellach i’ch llythyr dyddiedig 9 Mawrth, lle’r oeddech, yn garedig,
yn darparu gwybodaeth ychwanegol yn dilyn y sesiwn graffu ar Ail Gyllideb Atodol
Llywodraeth Cymru 2014 -15 yng nghyfarfod y Pwyllgor Cyllid ar 25 Chwefror.

Roedd y Pwyllgor yn falch o nodi’r warchodaeth a gynigir ar gyfer y gyllideb
Llywodraeth Leol, a bod gwariant y pen ar wasanaethau lleol yng Nghymru wedi
cynyddu. Fodd bynnag, teimlai’r Aelodau, er mwyn gwneud cymhariaeth briodol
bod angen cysondeb yn y modd vy caiff y ffigurau eu cyflwyno. Roedd yr Aelodau’n
ystyried bod y ffigurau o ran arian parod ac mewn termau real o ddiddordeb, ond
mae ffigurau mewn termau real yn fwy defnyddiol o ran yr ystyriaethau hyn ar
dueddiadau o ran cyllid dros gyfnod o amser. Byddai’r Aelodau’n gwerthfawrogi
pe bai modd i’r dewis a ffefrir gan y Pwyllgor gael ei nodi ar gyfer y dyfodol.

